
	1. Տարածքային կառավարման և ենթակառուցվածքների նախարարություն
	13.08.2025թ․

	
	N ԴԽ/25․2/27317

	Առաջարկություններ և դիտողություններ չկան։

	

	2. Վարչապետի աշխատակազմի տեսչական մարմինների աշխատանքների համակարգման 
գրասենյակ
	11.08.2025թ.

	
	N /48.95/26127

	Առաջարկություններ և դիտողություններ չկան։
	


	3. ՀՀ Գիտությունների ազգային ակադեմիա

	12.08.2025թ․

	
	N Ե/173

		Սույն նախագիծը կարևոր հիմք է և անհրաժեշտ է ՀՀ-ում օդի որակի բարելավման և օդի որակի մոնիթորինգի մակարդակի բարձրացման համար։ Սակայն նախագիծը ունի բացեր ու լրամշակման կարիք, որոնց վերաբերյալ որոծ դիտարկումներ բերվում են ստորև.
1. Օրենքի ընդունման ժամկետը և միջանկյալ միջոցառումների բացակայությունը մինչև 2030 թ-ը թեև ՀՀ-ի տարածքում, հատկապես քաղաքային տարածքներում օդի որակի հետ կապված խնդիրները բազմաթիվ են, այսօր են և կարիք ունեն օր առաջ լուծման, սակայն սույն նախագիծը ուժի մեջ է մտնելու միայն 2030թ-ին։ 
Ավելին, ոչ նախագծի հիմնավորումից, ոչ էլ նախագծից պարզ չէ օդի որակի և դրա մոնիթորինգի բարելավման ուղղությամբ միջանկյալ գործողությունների պլանը ո՞րն է և կա այն արդյո՞ք։ 
	Չի ընդունվել
Սույն նախագծով սահմանվում է մթնոլորտային օդի պետական մոնիթորինգի իրականացման, ստացված տվյալների հավաքման, վերլուծության, գնահատման և տեղեկատվության տրամադրման ընթացակարգերը, ինչպես նաև հաստատվում է մոնիթորինգի հիմնական ցուցանիշները։ Բովանդակային առումով սույն կարգում քաղաքային տարածքներում օդի որակի հետ կապված խնդիրների լուծման վերաբերյալ առաջարկություններ և մոնիթորինգի բարելավման ուղղությամբ միջանկյալ գործողությունների պլան ներառելու անհրաժեշտությունը բացակայում է։ 


	2. Նախագծում շեշտադրվում է սարքավորումների և տեխնիկական հագեցվածության հարցը, սակայն պարզ չէ  սարքավորումների ընտրության, ստուգաչափման, սպասարկման և համալրման կանոնները, որոնք հնարավորություն կտային  հասկանալ հետագայում  ստացված տվյալների  համդրելիությունը, հուսալիությունը, երկար տարիների կտրվածքով տվյալների համադրելի շարունակություն ապահովելու հարցը։    
	Չի ընդունվել
Սույն նախագծում սահմանվում են մթնոլորտային օդի պետական մոնիթորինգի իրականացման ձևերն ու եղանակները։
Սարքավորումների տեսակների և տեխնիկական հագեցվածության վերաբերյալ, ինչպես նաև սարքավորումների ընտրության, ստուգաչափման, սպասարկման և համալրման կանոններն սույն նախագծով սահմանելու անհրաժեշտությունը բացակայում է։ Միաժամանակ հայտնում եմ, որ Կառավարության 2025 թվականի օգոստոսի 14-ի N1142-Ն որոշմամբ սահմանված են աղտոտվածության ստանդարտացված (ստուգաճշտման նպատակով) չափման մեթոդների, ինչպես նաև աղտոտվածության չափման կայանների տեղադիրքերի և քանակների միասնական չափանիշները,  Կառավարության 2025 թվականի օգոստոսի 14-ի N1145-Ն որոշմամբ սահմանված են հանրապետության տարածքում ըստ յուրաքանչյուր գոտու կամ ագլոմերացիայի անհրաժեշտ սարքավորումների քանակըն ու տեսակը, Կառավարության 2025 թվականի մայիսի 22-ի N 611-Լ որոշմամբ սահմանված են հանրապետության համար անհրաժեշտ մթնոլորտային օդի որակի մոնիթորինգի արդիականացման համար անհրաժեշտ, սարքավորումների նվազագույն անհրաժեշտ տեխնիկական հագեցվածության վերաբերյալ միջոցառումներ, որի կազման համար հիմք է հանդիսացել 2023թ․ Ավստրիայի Շրջակա միջավայրի գործակալության կողմից «Եվրոպական միությունը կլիմայի փոփոխության համար Արևելյան գործընկերության երկրներում» ՄԱԶԾ-ԵՄ տարածաշրջանային ծրագրի շրջանակներում մշակված «Հայաստանում օդի որակի մոնիթորինգի բարելավման ընդհանուր հայեցակարգը։

	3. Նախագծում հստակ չէ հսկայածավալ տվյալների պահպանման կանոնները, տեղը և դրանց կիբեռանվտանգային պահպանման հարցերը։ Այս առումով ներկայացված չէ նաև Արհեստական Բանականության (ԱԲ) հնարավորությունների կիրառման շրջանակները, որոնք լայն հնարավորություն կարող են ապահովել օպերացիոն, վաղ կանխորոշման, կանխատեսման  համակարգերի ստեղծման համար։ 
	Չի ընդունվել
Սույն նախագծով սահմանվում է մթնոլորտային օդի պետական մոնիթորինգի իրականացման, ստացված տվյալների հավաքման, վերլուծության, գնահատման և տեղեկատվության տրամադրման ընթացակարգերը։ Նախատեսված է նաև տեղեկատվության հանրությանը տրամադրման ձևերն ու եղանակները։ Առաջարկը տեխնիկական է և դուրս է սույն նախագծի բովանդակությունից։ Հսկայածավալ տվյալների պահպանման կանոնները և կիբեռանվտանգային պահպանման հարցերը կանոնակարգվում են «Կիբեռանվտանգության մասին» օրենքով։ 

	4. Տվյալների հետ կապված մեկ այլ անորոշություն է նաև պետական կամ ծառայողական գաղտնիք համարվող տվյալների շրջանակները։ Անհրաժեշտ է դրանք սահմանել հստակ, որպեսզի բացառվեն անորոշությունները և տարընթերցումները։
	Ընդունվել է
Նախագծով սահմանված դրույթները հանվել են նախագծից և նախագծով սահմանվել է, որ մթնոլորտային օդի որակի մասին հայցվող  տեղեկատվությունը տրամադրվում է «Տեղեկատվության  ազատության մասին» օրենքով սահմանված կարգով։

	5. Նախագծում ընդգծված է մոնիթորինգի պետական մասնագիտական կառույցի դերը, որը դրական է՝ պատասխանատվության հստակ շրջանակների սահմանման առումով։ Այդուհանդերձ, պարզ չէ ի վերջո միջազգայնորեն ընդունված գիտահեն մոնիթորինգային համակարգի ստեղծման համար ի՞նչ համագործակցային հարթակներ և հնարավորություններ են ստեղծելու՝ գիտական, բուհական, քաղաքացիական հասարակության և միջազգային կազմակերպությունների համագործակցության համար։
	Չի ընդունվել
Առաջարկը դուրս է նախագծի բովանդակությունից, ուստի նախագծում ներառելու անհրաժեշտությունը բացակայում է։ 


	6. Մտահոգիչ է, որ նախագծում առկա չէ մոնիթորինգի ենթակա տարածքների, մոնիթորինգային տարբեր կայանների տեղադրման մեթոդաբանության վերաբերյալ տեղեկատվությունը․ ի՞նչն է հիմք ընդունվելու մոնիթորինգի անցկացման  և կայանների տեղադրման համար։ Պարզ չէ ընտրված մոնիթորինգի ենթակա ցուցանիշների ընտրության կարգը, նաև ի՞նչ մեխանիզմներով են նոր աղտոտիչներ ներմուծվելու մոնիթորինգի համար պարտադիր  ցուցանիշների շարքում։ Վերջինս շատ կարևոր է, հաշվի առնելով շրջակա միջավայրում   հարաճուն նոր աղտոտիչների, ինչպես նաև տեղական առանձնահատկություններով պայմանավորված աղտոտիչների՝ մոնիթորինգային ցանկում ներառելու համար։ 
	Չի ընդունվել
Առաջարկը դուրս է սույն նախագծի բովանդակությունից։ Կառավարության 2025 թվականի օգոստոսի 14-ի N1142-Ն որոշմամբ հստակ սահմանված են Մթնոլորտային օդի որակի գնահատման չափանիշների, աղտոտվածության չափման մեթոդների և ստանդարտացված չափման մեթոդների, ինչպես նաև աղտոտվածության չափման կայանների տեղադիրքերի և քանակների միասնական չափանիշները։
Մոնիթորինգի ենթակա հիմնական աղտոտիչների ցանկը սահմանվում է առողջապահության համաշխարհային կազմակերպության կողմից, ինչպես նաև Եվրոպական խորհրդարանի և Խորհրդի 2024 թվականի հոկտեմբերի 23-ի «Շրջակա միջավայրի օդի որակի և Եվրոպայի համար ավելի մաքուր օդի վերաբերյալ» 2024/2881/ԵՄ հրահանգով։ 
Սույն նախագծի 11-րդ հոդվածով արդեն իսկ սահմանված է, որ անհրաժեշտության դեպքում դիտակվում են նաև տվյալ բնակավայրի արդյունաբերական արտանետումների համար բնորոշ վնասակար նյութերի պարունակությունները, իսկ 13-րդ հոդվածով սահմանված է, որ վթարային իրադրության հետևանքով և այլ պատճառներով գերնորմատիվային աղտոտվածության առաջացման ժամանակ իրականացվում են լրացուցիչ դիտարկումներ՝ օրենսդրությամբ սահմանված կարգով։
 

	7. Նախագծի աղյուսակ 2-ում բերված օդի որակի ինդեքսների մեջ բացակայում են աղյուսակ 1-ում բերված ծանր մետաղները (վերջին տարիներին ավելի շատ հայտնի որպես տոքսիկ տարրեր, պոտենցիալ տոքսիկ տարրեր՝ ավելի գիտական տերմիններով)։ Ի՞նչպես  է կարգավորվելու և իրազեկվելու այս ցուցանիշը։ Աղյուսակ 1-ում բերված ցուցանիշները ակնհայտորեն հաշվի են առնում միայն միջազգայնորեն ընդունված ցուցանիշները, այս կարգը հաշվի չի առնում ՀՀ տեղական առանձնահատկությւնները։ Կարգում չկա տեղական  առանձնահատկություններով  պայմանավորված աղտոտիչների մասին ոչ մի դրույթ, պետք է ենթադրել, որ դրանք  հաշվի չեն առնվելու, որը ՀՀ տարածքի բնական և մարդածին երկրաքիմիական առանձնահատկություններից ելնելով՝ թերի է դարձնում շրջակա միջավայրի տարբեր բաղադրիչների մոնիթորինգային համակարգը։
   
	Չի ընդունվել
Հաշվի առնելով այն հանգամանքը, որ նախագծի մշակման համար հիմք է հանդիսացել Եվրոպական պառլամենտի և Խորհրդի 2008 թվականի մայիսի 21–ի 2008/50/ԵՀ հրահանգը և դրա փոփոխումն ապահովող Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ հրահանգով սահմանված դրույթները, ուստի վերը նշված հրահանգներով կարգավորման ենթակա են հիմնական աղտոտիչները, որոնք համարվում են մթնոլորտային օդի աղտոտման հիմնական աղտոտիչներ։ Օդի որակի ինդեքսի համակարգում կիրառվում են  առողջապահություն համաշխարհային կազմակերպության կողմից առաջարկվող մթնոլորտային օդն աղտոտող հիմնական աղտոտիչների (PM₂.5 ,PM₁₀, NO₂, O₃ SO₂, CO) սահմանային արժեքները, բայց սա չի նշանակում, որ այլ աղտոտիչները, այդ թվում՝ ծանր մետաղների դիտարկում չի արվելու։ Համաձայն նախագծով սահմանված մոնիթորինգային ցուցանիշների՝ ոչ ավտոմատ եղանակով կատարվելու է նաև մյուս աղտոտիչների մոնիթորինգը, անհրաժեշտության դեպքում՝ կիրառելով նաև շարժական դիտակայանները։
Սույն նախագծի 11-րդ հոդվածով արդեն իսկ սահմանված է, որ անհրաժեշտության դեպքում դիտակվում են նաև տվյալ բնակավայրի արդյունաբերական արտանետումների համար բնորոշ վնասակար նյութերի պարունակությունները, իսկ 13-րդ հոդվածով սահմանված է, որ վթարային իրադրության հետևանքով և այլ պատճառներով գերնորմատիվային աղտոտվածության առաջացման ժամանակ իրականացվում են լրացուցիչ դիտարկումներ՝ օրենսդրությամբ սահմանված կարգով։


	8. Նախագծից պարզ չէ օդի որակի արագ արձագանքման, կանխարգելման և կանխորոշման գործիքները, որոնք այսօր Հայաստանում բացակայում են։ 
	Չի ընդունվել
Սույն նախագծով հստակ սահմանված են կանխատեսման և արագ արձագանքման ընթացակարգերը, ինչպես նաև նշվում է, որ կանխատեսումն իրականացվում է մոդելավորման մեթոդների կիրառմամբ։ Ավելին՝ Կառավարության 2025 թվականի մայիսի 22-ի N 611-Ն որոշմամբ նախատեսվում է մթնոլորտային օդի որակի մոնիթորինգի արդիականացման և միջազգային չափանիշներին համապատասխանեցման, այդ թվում՝ մթնոլորտային օդի որակի մոդելավորման, կանխատեսման համակարգի (ծրագրի) ստեղծում և կիրարկում, որի արդյունքում հնարավոր կլինի կիրառել մթնոլորտային օդի աղտոտվածության բաշխվածության, անշարժ աղբյուրներից արտանետումների տվյալների հետ համադրման մոդելավորում, կանխատեսման գործիքակազմի ստեղծում։




	9. Մոնիթորինգային տվյալները հետահայաց, մի քանի օր  ուշացած իրազեկում են բնակչությանը, այս կամ այն աղտոտիչով սահմանաչափերը գերազանցող օդ շնչելու մասին։ Նոր նախագիծը ի՞նչպես է լրացնելու այս բացը։ Չկան իրազեկման հստակ ժամկետները։ Իրազեկման, հատկապես վաղ իրազեկման հատվածը նախագծում թույլ է նկարագրված, կարգը ոչ մի կերպ չի անդրադառնում աղտոտման կանխարգելման գործընթացներին։

	Ընդունվել է
Նախագիծը լրացվել է նոր 6-րդ գլխով, որտեղ հստակ սահմանվում է հանրությանը տեղեկատվության տրամադրման ընթացակարգերը, առաձին ձևով սահմանվել են նաև հիմնական աղտոտիչ նյութերի տեղեկացման և զգուշացման դեպքում հանրությանը,  զգայուն բնակչությանը և խոցելի խմբերին  առաջարկվող ձեռնարկվելիք նախազգուշական և կանխարգելիչ միջոցառումների վերաբերյալ առողջապահության նախարարության կողմից առաջարկվող հրապարակային հաղորդագրությունների տեքստերը։
Օդի որակի ինդեքսի յուրաքանչյուր տարատեսակի համար սահմանվել են ընդհանուր բնակչության և զգայուն բնակչությանը և խոցելի խմբերին ուղղված կանխարգելիչ միջոցառումների վերաբերյալ հաղորդագրությունները։
Հիմք ընդունելով Կառավարության 2025 թվականի մայիսի 22-ի N 611-Լ որոշմամբ սահմանված մոնիթորինգի արդիականացմանն ուղղված միջոցառումները՝ սույն որոշման ուժի մեջ մտնելու ժամկետ է սահմանվում 2030 թվականի հունվարի 1-ը։ Համաձայն Կառավարության 2025 թվականի մայիսի 22-ի N 611-Լ որոշման՝ հանրապետության ամբողջ տարածքով միջազգային չափանիշներին համապատասխան, իրական /real-time/ ռեժիմով աշխատող մոնիթորինգային ցանցի ապահովումը նախատեսվում է ունենալ մինչև 2030 թվականի հունվարի 1-ը։

	10. Օգտագործված գրականության պատշաճ հղումներ չկան, որը անվերահսկելի է դարձնում և բազմաթիվ հարցեր է առաջացնում՝ կապված ինդեքսի հաշվարկների մեթոդաբանության, ընտրված ցուցանիշների հիմնավորվածության, կայանների տեղադրման  ու տեղադիրքի որոշման մեթոդաբանության, մարդու, բուսականության և էկոհամակարգերի վրա ազդեցության գնահատման և այլ դրույթներում։  
	Չի ընդունվել
 Որոշման նախագծում օգտագործված գրականության հղումներ ներառելու անհրաժեշտությունը բացակայում է։ Նախագծի հիմնավորման մեջ հստակ նշված է, որ նախագծի մշակման համար հիմք է հանդիսացել Եվրոպական պառլամենտի և Խորհրդի 2008 թվականի մայիսի 21–ի 2008/50/ԵՀ հրահանգի և դրա փոփոխումն ապահովող Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ հրահանգով սահմանված դրույթները։ Մթնոլորտային օդի որակի մոնիթորինգի ենթակա ցուցանիշները, դրանց սահմանային արժեքները մարդու առողջության վրա ազդեցության, բուսականւթյան և էկոհամակարգերի վրա ազդեցության տեսանկյունից, ինչպես նաև կայանների քանակների և տեղադիրքերի որոշման մեթոդները սահմանված են Կառավարության  2025 թվականի  օգոստոսի 14-ի  N1142-Ն և  Կառավարության  2025 թվականի  օգոստոսի 14-ի  N1145-Ն որոշումներով։ 
  Օդի որակի ինդեքսի ցուցանիշները սահմանվել են հիմք ընդունելով 2025 թվականի օգոստոսի 14-ի  կառավարության N1142–Ն որոշումը, ինչն էլ մշակվել է Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ հրահանգով սահմանված, ինչպես նաև Առողջապահության համաշխարհային կազմակերպության կողմից առաջարկվող մթնոլորտային օդի որակի գնահատման հիմնական ցուցանիշների առաջարկվող արժեքներին համահունչ։   

	11. Նախագծում առկա են նաև անհասկանելի  եզրույթներ՝ օրինակ գոտի կամ ագլոմերացիա։ Ցանկալի է սահմանումների ցանկում պարզաբանել այս հասկացությունները ևս։ 

	Չի ընդունվել
Հասկացությունները  սահմանված են «Մթնոլորտային օդի պահպանության մասին» օրենքի  4-րդ հոդվածի  1-ին մասի
 33-րդ և 34-րդ կետերով։

	12. Կյանքի որակը և անվտանգությունը ապահովող օդի որակը կարևոր է ազգաբնակչության առողջության համար և օդի որակի մոնիթորինգը կարգավորող սույն  նախագիծը 2030-ին ընդունելու  դեպքում կլինի ուշացած, եթե չնախատեսվեն միջանկյալ լուրջ ու գործուն քայլեր օդի որակի բարելավմանն ուղղված՝ հատկապես ՀՀ քաղաքային տարածքներում։  
	Ընդունվել է 
Հիմք ընդունելով Կառավարության 2025 թվականի մայիսի 22-ի N611-Լ որոշմամբ սահմանված մոնիթորինգի արդիականացմանն ուղղված միջոցառումները՝ սույն որոշման ուժի մեջ մտնելու ժամկետ է սահմանվում 2030 թվականի հունվարի 1-ը։ Համաձայն Կառավարության 2025 թվականի մայիսի 22-ի N611-Լ որոշման՝ հանրապետության ամբողջ տարածքով միջազգային չափանիշներին համապատասխան, real-time ռեժիմով աշխատող մոնիթորինգային ցանցի ապահովումը նախատեսվում է ունենալ մինչև 2030 թվականի հունվարի 1-ը։
Միաժամանակ հայտնում եմ, որ 2025 թվականի  մայիսի 22-ին հաստատվել է Կառավարության N611-Լ որոշումը, որով սահմանվել են մթնոլորտային օդի պահպանության բնագավառում 2025-2030 թվականների միջոցառումների ծրագիրը, համաձայն որի նախատեսվում է. 
1) արդիականացնել մթնոլորտային օդի որակի մոնիթորինգի համակարգը և այն համապատասխանեցնել միջազգային չափանիշներին, Առողջապահության համաշխարհային կազմակերպության կողմից առաջարկվող օդի որակի գնահատման ստանդարտներին,
2) Երևան քաղաքում և մարզերում մթնոլորտային օդի որակի բարձրացնելու նպատակով շինարարության և հանքարդյունաբերության բնագավառում փոշենստեցման՝ այդ թվում՝ փոշեճնշիչ սարքավորումների կիրառման պահանջի (առաջնահերթ Երևան քաղաքում մինչև 2025թ․ դեկտեմբերի 1-ին տասնօրյակ) սահմանում,
3) վերանայել և խստացնել շինարարության բնագավառում մթնոլորտային օդի պահպանության պահանջների նկատմամբ վարչական պատասխանատվության միջոցները,
4) տարածքային կառավարման և ենթակառուցվածքների նախարարության կողմից համապատասխան ուսումնասիրությունների իրականացում և դրանց հիման վրա համակարգային լուծման մշակում՝ տեխնիկական զննության շրջանակներում շարժիչի արտանետումների չափման գործընթացի  ամբողջական թվայնացման, տեխնիկական զննության կայանների վերազինման, արտանետումների ստուգման գործընթացի նկատմամբ վերահսկողության էլեկտրոնային համակարգի ներդրման եղանակով, 
5) Երևան քաղաքում ավելացնել կանաչ տարածքները՝ Առողջապահության համաշխարհային կազմակերպության կողմից ցուցված մեկ շնչին բաժին ընկնող կանաչ տարածքների ցուցանիշներն ապահովելու համար,  
6) իրականացնել իրազեկման, բացատրական աշխատանքներ օրենսդրությամբ սահմանված մթնոլորտային օդի պահպանության պահանջների, մթնոլորտային օդն աղտոտող վնասակար մարդածին երևույթների և դրանց հետևանքների վերաբերյալ:
«Մթնոլորտային օդի պահպանության մասին» օրենքով սահմանված են մթնոլորտային օդն աղտոտող (վնասակար) նյութերի և ջերմոցային գազերի անշարժ և շարժական աղբյուրներ ունեցող ֆիզիկական (այդ թվում` ձեռնարկատիրական գործունեությամբ զբաղվող) և իրավաբանական անձանց պարտականությունների շրջանակ, որոնց պահպանմամբ հնարավոր կլինի բացառել տնտեսական գործունեությունից առաջացած մթնոլորտային օդի վրա վնասակար ազդեցությունները։ Օրենսդրությամբ սահմանված են նաև պահանջներ շինարարության և հանքարդյունաբերության ոլորտում փոշեառաջացումը կանխարգելելու և փոշու տարածումը կանխարգելելու համար։
Տրանսպորտային միջոցներից արտանետումների կանոնակարգման նպատակով 
· Հայաստանի Հանրապետության կառավարության 2017 թվականի հուլիսի 20-ի N860-Ն որոշմամբ սահմանվել է Հայաստանի Հանրապետության տարածքում շահագործվող ավտոտրանսպորտային միջոցների արտանետումների սահմանային թույլատրելի մակարդակները,
· քայլեր են ձեռնարկվել էլեկտրական մեքենաների օգտագործման խթանման նպատակով, սահմանվել են հարկային արտոնություններ


	4. Բնապահպանության և ընդերքի տեսչական մարմին
	13.08.2025թ.

	
	N01/29.1/4/6402

	Առաջարկություններ և դիտողություններ չկան։
	

	5. Առողջապահության նախարարություն
	18.08.2025թ.

	
	NԱԱ/04/27160

	1. Նախագծով սահմանված չեն օդի որակի  ինդեքսի հաշվարկման, ինչպես նաև տեղեկացման կամ զգուշացման շեմերի գերազանցման շեմերի գերազանցման դեպքում՝ Լիազոր մարմնի կողմից շահագրգիռ մարմինների ( Առողջապահության նախարարության, Ներքին գործերի նախարարության, Տարածքային կառավարման և եթակառուցվածքների նախարարության, տեղական ինքնակառավարման մարմինների և այլն) հույժ շտապ տեղեկության տրամադրման մեխանիզմները։
	Ընդունվել է


	6. Ֆինանսների նախարարություն
	19.08.2025թ.

	
	N01/11-4/18569

	Առաջարկություններ և դիտողություններ չկան։

	

	7. Երևանի քաղաքապետարան
	14.08.2025թ.

	
	N 01/107487

	Նախագծի «Աղյուսակ 2»-ում նախատեսված օդի որակի ինդեքսները համապատասխանեցնել Առողջապահության համաշխարհային կազմակերպության կողմից ընդունված ինդեքսներին։


	Չի ընդունվել
Նախագծի աղյուսակ 2-ում նախատեսված օդի որակի ինդեքսները համապատասխանում են առողջապահության համաշխարհային կազմակերպության ցուցանիշներին, մասնավորապես՝ հիմնական աղտոտիչների համար սահմանված միջին տարեկան, միջին օրական և մեկժամյա միջին ցուցանիշներին՝ դիտարկելով մարդու առողջության վրա հիմնական վնասակար նյութերի  ինչպես երկարաժամկետ, այնպես էլ կարճաժամկետ ազդեցությունները։

	7. Տարածքային կառավարման և ենթակառուցվածքների նախարարություն
	03.10.2025թ․

	
	NԴԽ/25․2/33887

	Առաջարկություններ և դիտողություններ չկան։
	

	8. Ներքին գործերի նախարարություն
	26.09.2025թ․

	
	N43/6/260776

	Առաջարկություններ և դիտողություններ չկան։
	

	9. Կրթության, գիտության, մշակույթի և սպորտի նախարարություն
	25.09.2025թ.

	
	N01/9.1.1/31346

	Առաջարկություններ և դիտողություններ չկան։

	

	10. Առողջապահության նախարարություն
	06.10.2025թ.

	
	NԱԱ/04/32721

	Նախագծով հաստատվող հավելվածում.
1. օդի որակի ինդեքսին առնչվող դրույթներն անհրաժեշտ է խմբագրել համապատասխանեցնելով վերջինիս տեղայնացման համար հիմք հանդիսացած փաստաթղթին, օրինակ՝
1) օդի որակի ինդեքսի սահմանումը, հաշվի առնելով, որ օդի որակի ինդեքսը սահմանվում է, որպես հաղորդակցման գործիք՝ տեղեկատվություն օգտագործողներին օդի աղտոտվածության և վերջինիս առողջության վրա ազդեցության վերաբերյալ համապարփակ տեղեկատվություն ստանալու նպատակով,

	



Ընդունվել է



 


	2) 21-րդ կետը, հաշվի առնելով, որ օդի որակի ինդեքսը կիրառվում է մթնոլորտային օդի տարբեր աղտոտիչների մարդու առողջության վրա հնարավոր ազդեցության մասին տեղեկատվության տրամադրման համար, այլ ոչ թե մարդու առողջության վրա մթնոլորտային օդի աղտոտվածության ազդեցության գնահատման համար։

	Ընդունվել է

	3) 22-րդ կետը, հաշվի առնելով, որ կետով սահմանված է «22․ Օդի որակի ինդեքսի գնահատման համար հիմք է հանդիսանում առողջապահության համաշխարհային կազմակերպության կողմից առաջարկվող, ինչպես նաև ՀՀ օրենսդրությամբ սահմանված մարդու առողջության համար վնասակար նյութերի երկարաժամկետ (միջին տարեկան ցուցանիշներ) և կարճաժամկետ (միջին օրական և մեկժամյա միջին ցուցանիշները) ազդեցությունները։», սակայն օդի որակի ինդեքսի համար հիմք են հանդիսանում մթնոլորտային օդի որակի կարճաժամկետ և երկարաժամկետ նորմերը և ԱՀԿ կողմից սահմանված ժամանակավոր նպատակային ցուցանիշները: Այս համատեսքտում հարկ է նշել նաև, որ ՀՀ օրենսդրությամբ սահմանված չեն մարդու առողջության համար վնասակար նյութերի երկարաժամկետ և կարճաժամկետ ազդեցությունները։
	Ընդունվել է

	4) 23-րդ կետը, հաշվի առնելով, որ կետով սահմանված է «23. Օդի որակի ինդեքսում կախված մասնիկներ PM2.5-ի համար սահմանված ցուցանիշները համընկնում են առողջապահության համաշխարհային կազմակերպության փուլային ցուցանիշների հետ, իսկ մնացած աղտոտիչների արժեքները ստացվում են PM2.5-ի համարժեք մահացության ռիսկի աճի հետ գնահատելով։», սակայն այլ աղտոտիչների դիապազոնները որոշվում են այն կոնցենտրացիաների հաշվարկի միջոցով, որոնք կհանգեցնեն մահացության նույն ռիսկին, ինչը հանգեցնում է PM2.5-ի համապատասխան կոնցենտրացիան։
	Ընդունվել է

	5) 24-րդ կետը, հաշվի առնելով, որ կետով սահմանված է «24. Յուրաքանչուր գոտում կամ ագլոմերացիայում օդի որակի ինդեքսի սահմանման համար հիմք է հանդիսանում  առավելագույն գերազանցումներ ունեցող հիմնական աղտոտիչներից որևէ մեկի տվյալները։», սակայն օդի որակի ինդեքսն արդեն իսկ սահմանվում է Նախագծով և լրացուցիչ այլ գործողություններ չի նախատեսում: Միաժամանակ, անհասկանալի է «առավելագույն գերազանցումներ ունեցող հիմնական աղտոտիչներ» եզրույթը, մասնավորապես՝ եթե եզրույթը վերաբերում է առավել հաճախ հանդիպող աղտոտիչներին, ապա եզրույթն անհրաժեշտ է խմբագրել այդ բովանդակությամբ:

	Ընդունվել է
Նախագծից կետը հանվել է։

	2. 33-րդ կետը, հաշվի առնելով, որ բնակչության առողջության վրա հնարավոր ազդեցությունների և կանխարգելիչ միջոցառումների վերաբերյալ տեղեկատվությունը ոչ թե առաջարկվել է Առողջապահության նախարարության կողմից, այլ բերված է օդի որակի ինդեքսի տեղայնացման համար հիմք հանդիսացած փաստաթղթից, հետևաբար՝ անհրաժեշտ է կետից հանել «Առողջապահության նախարարություն» բառերը:
	Ընդունվել է


	11. Արդարադատության նախարարություն
	27.10.2025թ.

	
	N/27.2/47678

	1․ Նախագծով հաստատվող հավելվածի (այսուհետ՝ Հավելված) 5-րդ կետի համաձայն՝ մթնոլորտային օդի որակի մոնիթորինգ կարող են իրականացնել  նաև ֆիզիկական կամ իրավաբանական անձինք, որոնց  կողմից  մթնոլորտային օդի որակի մոնիթորինգի վերաբերյալ տեղեկատվությունը ենթակա է հրապարակման, եթե.
1) առկա է մասնագիտացված կառույցի կողմից տրամադրված մթնոլորտային օդի որակի մոնիթորինգ իրականացնող սարքավորումների տրամաչափարկումը հավաստող փաստաթուղթ,
2) մթնոլորտային օդի որակի մոնիթորինգ իրականացնելիս առաջնորդվել են  օրենսդրությամբ սահմանված մթնոլորտային օդի որակի գնահատման չափանիշներով, մեթոդաբանությամբ:
Վերոգրյալ կարգավորման համատեքստում անհրաժեշտ ենք համարում անդրադարձ կատարել Նախագծի նախաբանում որպես լիազորող նորմ նշված «Մթնոլորտային օդի պահպանության մասին» օրենքի 5-րդ հոդվածի 1-ին մասի 7-րդ կետին, որի համաձայն մթնոլորտային օդի պահպանության բնագավառում ի թիվս այլնի Կառավարության լիազորություններից է նաև մթնոլորտային օդի պետական մոնիտորինգի իրականացման, ստացված տվյալների հավաքման, վերլուծության, գնահատման և տեղեկատվության տրամադրման կարգի և մոնիտորինգի ցուցանիշների հաստատումը։
 Հիմք ընդունելով վերոգրյալը, գտնում ենք, որ լրացուցիչ պարզաբանման և հստակեցման կարիք ունի ֆիզիկական կամ իրավաբանական անձանց կողմից մթնոլորտային օդի որակի մոնիթորինգ իրականացնելու կարգավորումը Հավելվածով կարգավորվող առարկայի շրջանակի մեջ ներառված լինելու հարցը։ 
Ավելին, «Մթնոլորտային օդի պահպանության մասին» օրենքի 20-րդ հոդվածով սահմանված են մթնոլորտային օդի պահպանության բնագավառում ֆիզիկական (այդ թվում` ձեռնարկատիրական գործունեությամբ զբաղվող), իրավաբանական անձանց, հասարակական կազմակերպությունների իրավունքները, մասնավորապես՝
1. Ֆիզիկական (այդ թվում` ձեռնարկատիրական գործունեությամբ զբաղվող), իրավաբանական անձինք և հասարակական կազմակերպություններն իրավունք ունեն՝
1) տեղեկատվություն ստանալու մթնոլորտային օդի վիճակի, ինչպես նաև մթնոլորտային օդի աղտոտման աղբյուրների մասին.
2) մասնակցելու մթնոլորտային օդի պահպանությանն ուղղված միջոցառումներին, ինչպես նաև ֆինանսավորելու դրանք.
3) մասնակցելու մթնոլորտային օդի որակի վրա վնասակար ազդեցություն ունեցող՝ նախատեսվող տնտեսական կամ այլ գործունեության վերաբերյալ տարբեր մակարդակների քննարկումների.
4) քննարկելու մթնոլորտային օդի պահպանությանն ուղղված ծրագրերը և առաջարկություններ ներկայացնելու դրանց բարելավման համար:
2. Հասարակական կազմակերպությունները Հայաստանի Հանրապետության օրենսդրությանը և իրենց կանոնադրություններին համապատասխան՝ իրավունք ունեն մասնակցելու մթնոլորտային օդի պահպանության միջոցառումների իրականացմանը:
Ուստի գտնում ենք, որ բարձրացված հարցը խնդրահարույց է նաև վերոգրյալ օրենսդրական կարգավորման համատեքստում։
	Ընդունվել է 
Կետը հանվել է նախագծից։

	2.   Հավելվածի 8-րդ կետի համաձայն՝  ստացիոնար (ֆիքսված) չափումներն իրականացվում են շարունակական նմուշառմամբ՝ մշտապես նույն տեղակայման վայրերում առնվազն մեկ օրացուցային տարվա ընթացքում։
Վերոգրյալի առումով նշենք, որ անհրաժեշտ է հստակեցնել «շարունակական նմուշառմամբ» ձևակերպումը՝ սահմանելով, թե ինչ հաճախականությամբ են իրականացվելու ստացիոնար (ֆիքսված) չափումները։ Նշենք, որ նույն դիտարկումը վերաբերում է նաև Հավելվածի 9-րդ և 18-րդ կետերով նախատեսված դեպքերի պարբերականության հարցին։
	Ընդունվել է 



	3. Հավելվածի 20-րդ կետով նախատեսված է, որ՝ Բուսականության կամ բնական էկոհամակարգերի վրա ունեցած ազդեցության տեսանկյունից տվյալների գնահատումն իրականացվում է կառավարության սահմանած կարգով կրիտիկական բեռնվածության շեմը սահմանելիս։
Այս առումով նշենք, լրացուցիչ պարզաբանման և հստակեցման կարիք ունի, թե ՀՀ կառավարության կողմից ընդունված որ իրավական ակտի մասին է խոսքը։
	Ընդունվել է

	4. Հավելվածի 28-րդ կետի համաձայն՝ մթնոլորտային օդի պետական մոնիթորինգի արդյունքում ստացված տեղեկատվությունը տրամադրվում է հանրությանը անհատույց՝  Լիազոր մարմնի, մասնագիտացված կառույցի պաշտոնական կայք-էջերով, սոցիալական էջերով, առցանց հարթակներով կամ հեռահաղորդակցության այլ միջոցներով, ինչպես նաև շաբաթական, եռամսյակային և տարեկան ամփոփագրերի միջոցով՝ ներառյալ մթնոլորտային օդի աղտոտման տարածական քարտեզները, ինդեքսային գնահատականները և տենդենցային ցուցանիշները, տեղեկացման կամ զգուշացման շեմերի գերազանցման դեպքում՝ նաև շահագրգիռ այլ գերատեսչությունների պաշտոնական կայք էջերով։
Այս առումով նշենք, որ հստակեցման և բացահայտման կարիք ունի վերոգրյալ կարգավորման մեջ կիրառված «Լիազոր մարմին» հասկացությունը, քանի որ թե՛ Հավելվածի կարգավորումներից և թե՛ Նախագծին կից ներկայացված հիմնավորումից պարզ չի դառնում, այն թե որ մարմնի մասին է խոսքը։ Միաժամանակ նշենք, որ եթե խոսքը վերաբերում է «Մթնոլորտային օդի պահպանության մասին» օրենքի 4-րդ հոդվածի 1-ին մասի 35-րդ կետով սահմանված լիազոր մարմնին, այն է՝ «Կառավարության կառուցվածքի և գործունեության մասին» օրենքով շրջակա միջավայրի պահպանության ապահովման բնագավառում Կառավարության քաղաքականությունը մշակող և իրականացնող պետական կառավարման համակարգի մարմնին, ապա դրա վերաբերյալ անհրաժեշտ է կատարել համապատասխան նշում։
	Ընդունվել է 






















	5․ իրավական որոշակիության սկզբունքից ելնելով հստակեցման և պարզաբանման կարիք ունի վերոգրյալ կարգավորման մեջ օգտագործված «հեռահաղորդակցության այլ միջոցներով» կարգավորումը։
	Ընդունվել է


	6. Հավելվածի 34-րդ կետի համաձայն՝ տեղեկացման կամ զգուշացման շեմերի գերազանցման դեպքում՝ բացի սույն կարգի 32-րդ և 33-րդ կետերով հանրությանը տրամադրվող տեղեկություններից՝ շրջակա միջավայրի նախարարությունն անհապաղ, ոչ ուշ քան 1 օրվա ընթացքում տեղեկացնում է (պաշտոնական գրությամբ կամ հեռախոսով կամ էլեկտրոնային եղանակով) առողջապահության, տարածքային կառավարման և ենթակառուցվածքների, կրթության, գիտության, մշակույթի և սպորտի, ինչպես նաև ներքին գործերի նախարարություններին՝ իրենց իրավասությունների սահմաններում իրազեկելու (պաշտոնական կայք էջում, սոցիալական էջերում) հանրությանը տեղեկացման կամ զգուշացման շեմերի գերազանցման, ինչպես նաև տեղեկացման կամ զգուշացման շեմերի  գերազանցման դեպքում ընդհանուր բնակչությանը, բնակչությանը զգայուն և խոցելի խմբերին  առաջարկվող ձեռնարկվելիք նախազգուշական և կանխարգելիչ միջոցառումների վերաբերյալ՝ Ձև 1-ով սահմանված հրապարակային հաղորդագրությունների միջոցով։
Վերոգրյալ կարգավորման վերաբերյալ նշենք, որ անհրաժեշտ է հստակեցնել, թե Շրջակա միջավայրի նախարարությունը տեղեկացման կամ զգուշացման շեմերի գերազանցման դեպքում ինչ եղանակով է անհապաղ, ոչ ուշ քան 1 օրվա ընթացքում տեղեկացնելու համապատասխան մարմիններին։ 

Միաժամանակ նշենք, որ պետական կառավարման մամինների հիշատակումներն անհրաժեշտ է կատարել պատշաճ եղանակով։
	Չի ընդունվել
Նախագծի 34-րդ կետով հստակ նշված է 
«․․․շրջակա միջավայրի նախարարությունն անհապաղ, ոչ ուշ քան 1 օրվա ընթացքում տեղեկացնում է (պաշտոնական գրությամբ կամ հեռախոսով կամ էլեկտրոնային եղանակով) Առողջապահության, Տարածքային կառավարման և ենթակառուցվածքների, Կրթության, գիտության, մշակույթի և սպորտի, ինչպես նաև ներքին գործերի նախարարություններին՝ իրենց իրավասությունների սահմաններում իրազեկելու (պաշտոնական կայք էջում, սոցիալական էջերում) հանրությանը տեղեկացման կամ զգուշացման շեմերի գերազանցման, ինչպես նաև տեղեկացման կամ զգուշացման շեմերի  գերազանցման դեպքում ընդհանուր բնակչությանը, զգայուն բնակչությանը և խոցելի խմբերին  առաջարկվող ձեռնարկվելիք նախազգուշական և կանխարգելիչ միջոցառումների վերաբերյալ։





Ընդունվել է



	6. Հավելվածի 3-րդ կետով սահմանված են Հավելվածում կիրառվող հասկացությունները, որի 4-րդ ենթակետում առկա է տեխնիկական վրիպակ, մասնավորապես՝ այն պարունակում է երկու հասկացության՝ օդի որակի ինդեքսի և զգայուն բնակչության և խոցելի խմբերի հասկացությունները, առաջարկում ենք խմբագրել վերոնշյալ ենթակետը՝ վերացնելով առկա տեխնիկական վրիպակը։

	Ընդունվել է

	«Մթնոլորտային օդի պետական մոնիթորինգի իրականացման, ստացված տվյալների հավաքման, վերլուծության, գնահատման և տեղեկատվության տրամադրման կարգը և մոնիթորինգի ցուցանիշները հաստատելու մասին» Կառավարության որոշման նախագծի
 ԵՄ մոտարկման վերաբերյալ
	

	1. Ներպետական օրենսդրության պահանջներին համապատասխանության վերաբերյալ. 
 «Նորմատիվ իրավական ակտերի մասին» ՀՀ օրենքի 6-րդ հոդվածի 1-ին մասի համաձայն՝ Պետական-իրավական փորձաքննությունը (այսուհետ` Փորձաքննություն) իրականացվում է Սահմանադրությանը և «Նորմատիվ իրավական ակտերի մասին» ՀՀ օրենքին, իսկ Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով (այսուհետ՝ Համաձայնագիր) նախատեսված մոտարկման շրջանակներում մշակված նախագծերի դեպքում՝ նաև սույն հոդվածի 5-րդ մասի 1-ին կետում նշված Եվրոպական միության օրենսդրությանը նորմատիվ իրավական ակտի նախագծի համապատասխանությունը որոշելու նպատակով: 
Նույն հոդվածի 5-րդ մասի համաձայն՝ Համաձայնագրով նախատեսված մոտարկման շրջանակներում մոտարկումն ապահովելու նպատակով մշակված նորմատիվ իրավական ակտի նախագծին կցվող հիմնավորումը ներառում է նաև առանձին նշում՝ 
1) Եվրոպական միության մոտարկման ենթակա օրենսդրության մասին, որը ներառում է մոտարկման ենթակա իրավական ակտի վերնագիրը, համարը, ընդունման տարին, ամիսը, ամսաթիվը և 
[bookmark: _Hlk207543759]2) ներկայացված նախագծի՝ Եվրոպական միության օրենսդրությանը համապատասխանեցման կամ մասնակի համապատասխանեցման (նաև չհամապատասխանեցման) պատճառների վերաբերյալ:
Սա հնարավորություն կտա Եվրոպական Միությանը հստակ պատկերացում ունենալ, թե արդյոք ստանձնած պարտավորությունները կատարվել են, և ինչ որակով: 
Ներկայացված Նախագծի ընդունման հիմնավորման (այսուհետ՝ Հիմնավորում) մեջ ներառված է Հրահանգի վերաբերյալ իրավական ակտի ամբողջական հիշատակում, սակայն բացակայում է համապատասխանության աստիճանի (լիարժեք, մասնակի կամ անհամապատասխան) հստակ մատնանշումը:
[bookmark: _Hlk200617656]Առաջարկվում է ուսումնասիրել և Հիմնավորման մեջ արձանագրել, թե Նախագիծը ԵՄ նշված իրավական ակտի պահանջները լիարժեք է տեղայնացնում, թե՞ մասնակի: Այդ տեղեկատվության ներառումը կապահովի «Նորմատիվ իրավական ակտերի մասին» ՀՀ օրենքի 6-րդ հոդվածի 5-րդ մասի ամբողջական կատարումը:
[bookmark: _Hlk200616762]Միևնույն ժամանակ, հարկ է նկատել, որ չնայած «Նորմատիվ իրավական ակտերի մասին» ՀՀ օրենքը չի պարունակում պահանջ «Բացատրական գրության» (Explanatory Note) պատրաստման, այնուամենայնիվ, ըստ ԵՄ մոտարկման մեթոդաբանական ուղեցույցների, ի լրումն «Նորմատիվ իրավական ակտերի մասին» ՀՀ օրենքի 6-րդ հոդվածի 5-րդ մասով նախատեսված տեղեկության, Հիմնավորման մեջ նպատակահարմար է նաև ներառել հետևյալ տվյալները.
· մոտարկվող հոդվածների կամ դրույթների կոնկրետ նշում, ինչպես նաև նշում մոտարկման աստիճանի մասին՝ համապատասխանության աղյուսակի տեսքով (Table of Correspondence):
Թեև Հիմնավորման մեջ նշված են մոտարկվող կոնկրետ հոդվածները, առաջարկվում է դրանում նաև հավելել մոտարկման աստիճանի մասին տեղեկատվությունը՝ համապատասխանության աղյուսակի տեսքով։ Այս տեղեկատվության ներառումը կապահովի ԵՄ իրավունքի լիարժեք մոտարկման մեթոդաբանական չափանիշների պահպանումը և կբարելավի նախագծի գնահատման թափանցիկությունը, կանխատեսելիությունն ու դյուրինությունը։

Առաջնոդվելով «Նորմատիվ իրավական ակտերի մասին» օրենքի 6-րդ հոդվածի 1-ին և 5-րդ  մասերի դրույթներով՝ հիմնավորման մեջ հստակ ամրագրվել է Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով, ինչպես նաև CEPA ճանապարհային քարտեզով ամրագրված մոտարկման ենթակա Եվրոպական պառլամենտի և Խորհրդի 2008 թվականի մայիսի 21–ի «Մթնոլորտային օդի որակի ու Եվրոպայում առավել մաքուր օդի մասին» 2008/50/ԵՀ  հրահանգի, և այն փոփոխող Եվրոպական խորհրդարանի և Խորհրդի 2024 թվականի հոկտեմբերի 23-ի «Շրջակա միջավայրի օդի որակի և Եվրոպայի համար ավելի մաքուր օդի վերաբերյալ» 2024/2881/ԵՄ հրահանգի  համապատասխան հոդվածը, ինչպես նաև ներկայացված նախագծի՝ Եվրոպական միության օրենսդրությանը համապատասխանեցման կամ մասնակի համապատասխանեցման  պատճառների վերաբերյալ՝ հղում տալով Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրին և  Հայաստանի Հանրապետության վարչապետի 2019 թվականի հունիսի 1-ի «Հայաստանի Հանրապետության և Եվրոպական Միության և ատոմային էներգիայի եվրոպական համայնքի ու դրանց անդամ պետությունների միջև կնքված համապարփակ և ընդլայնված գործընկերության համաձայնագրի կիրարկման ճանապարհային քարտեզը հաստատելու մասին» N 666-Լ որոշմամբ սաhմանված ԵՄ օրենսդրությանը  մոտարկման պահանջներին։
«Նորմատիվ իրավական ակտերի մասին» օրենքով սահմանված մոտարկվող հոդվածների կամ դրույթների կոնկրետ նշումից բացի, մոտարկման աստիճանի մասին՝ համապատասխանության աղյուսակի տեսքով (Table of Correspondence) նշման պահանջ սահմանված չէ:


	2. ԵՄ հրահանգների բովանդակային համապատասխանելիության վերաբերյալ
Ընդհանուր առմամբ, Նախագիծը նպաստում է Հայաստանի Հանրապետության և Եվրոպական միության միջև կնքված Համաձայնագրով ստանձնած բնապահպանական պարտավորությունների իրականացմանը՝ միտված լինելով բարելավել մթնոլորտային օդի որակը, բարձրացնել մոնիթորինգի արդյունավետությունը և ապահովել հանրության իրավունքը՝ ստանալու հուսալի և հասանելի տեղեկատվություն շրջակա միջավայրի վիճակի վերաբերյալ։ Նախագիծը նաև ուղղված է մթնոլորտային օդի որակի կառավարման և հանրային իրազեկման գործընթացների ներդաշնակեցմանը ԵՄ նոր պահանջների՝ մասնավորապես Եվրոպական խորհրդի և խորհրդարանի 2024/2881 հրահանգի դրույթներին համապատասխան, սահմանելով ավելի խիստ չափանիշներ աղտոտիչների թույլատրելի մակարդակների, առողջապահական ազդեցությունների գնահատման և տվյալների հրապարակայնության ոլորտներում։
Բացի այդ, Նախագիծը խթանում է թափանցիկության, հաշվետվողականության և մասնակցային կառավարման սկզբունքների կիրառումը շրջակա միջավայրի քաղաքականության մեջ՝ ապահովելով քաղաքացիական հասարակության, մասնավոր հատվածի և խոցելի խմբերի ավելի լայն մասնակցությունը շրջակա միջավայրի մոնիթորինգի, տեղեկատվության տարածման և որոշումների կայացման գործընթացներում։ 
Նախագիծը լիարժեքորեն համապատասխանեցված է Հրահանգի մի շարք հոդվածների ու կետերի, այդ թվում Հավելվածին, սակայն Նախագծում միևնույն է կան բացեր։ Մասնավորապես, թեև Նախագծում առկա է հանրային իրազեկման բաղադրիչը, սակայն շահառու կազմակերպություններին իրազեկելու (բնապահպանական, առողջապահական, սպառողների, և այլն) ուղղակի հղում չկա, ինչպես պահանջում է Հրահանգի հոդված 22.1-ը։

	Եզրակացություն
Ընդհանուր առմամբ Նախագիծը նպաստում է Հայաստանի Հանրապետության և Եվրոպական միության միջև Համաձայնագրով ստանձնած բնապահպանական պարտավորությունների իրականացմանը՝ ապահովելով մթնոլորտային օդի որակի բարելավման, մոնիթորինգի արդյունավետության բարձրացման և հանրային իրազեկման մակարդակի բարձրացման նպատակները։ Նախագիծը հիմնականում համահունչ է ԵՄ օրենսդրական պահանջներին, մասնավորապես՝ Եվրոպական խորհրդի և խորհրդարանի 2024/2881 հրահանգի դրույթներին, սակայն որոշ դրույթների մասով այն համարվում է մասնակիորեն համապատասխանեցված ԵՄ օրենսդրության չափանիշներին, մասնավորապես՝

ա) Նախագծի հիմնավորումները պետք է լրացնել ներկայացված նախագծի՝ Եվրոպական միության օրենսդրությանը համապատասխանեցման կամ մասնակի համապատասխանեցման (նաև չհամապատասխանեցման) մասին նշումներով։ 





































բ) Նախագծի լիարժեք համապատասխանություն ապահովելու համար անհրաժեշտ է հստակեցնել շահառու կազմակերպությունների իրազեկման բաղադրիչը։

ա) Առաջնոդվելով «Նորմատիվ իրավական ակտերի մասին» օրենքի 6-րդ հոդվածի 1-ին և 5-րդ  մասերի դրույթներով՝ հիմնավորման մեջ հստակ ամրագրվել է Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով, ինչպես նաև CEPA ճանապարհային քարտեզով ամրագրված մոտարկման ենթակա Եվրոպական պառլամենտի և Խորհրդի 2008 թվականի մայիսի 21–ի «Մթնոլորտային օդի որակի ու Եվրոպայում առավել մաքուր օդի մասին» 2008/50/ԵՀ  հրահանգի, և այն փոփոխող Եվրոպական խորհրդարանի և Խորհրդի 2024 թվականի հոկտեմբերի 23-ի «Շրջակա միջավայրի օդի որակի և Եվրոպայի համար ավելի մաքուր օդի վերաբերյալ» 2024/2881/ԵՄ հրահանգի  համապատասխան հոդվածը, ինչպես նաև ներկայացված նախագծի՝ Եվրոպական միության օրենսդրությանը համապատասխանեցման կամ մասնակի համապատասխանեցման  պատճառների վերաբերյալ՝ հղում տալով Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրին և  Հայաստանի Հանրապետության վարչապետի 2019 թվականի հունիսի 1-ի «Հայաստանի Հանրապետության և Եվրոպական Միության և ատոմային էներգիայի եվրոպական համայնքի ու դրանց անդամ պետությունների միջև կնքված համապարփակ և ընդլայնված գործընկերության համաձայնագրի կիրարկման ճանապարհային քարտեզը հաստատելու մասին» N 666-Լ որոշմամբ սաhմանված ԵՄ օրենսդրությանը  մոտարկման պահանջներին։
«Նորմատիվ իրավական ակտերի մասին» օրենքով սահմանված մոտարկվող հոդվածների կամ դրույթների կոնկրետ նշումից բացի, մոտարկման աստիճանի մասին՝ համապատասխանության աղյուսակի տեսքով (Table of Correspondence) նշման պահանջ սահմանված չէ:



 Ընդունվել է

	Առաջարկություններ.
1. Նախագծի հիմնավորումներում արձանագրել, թե Նախագիծը ԵՄ նշված իրավական ակտի պահանջները լիարժեք է տեղայնացնում, թե՞ մասնակի։


	Ընդունվել է
Նախագծի հիմնավորման մեջ ավելացվել է նաև այն մասին, որ մոտարկումը ԵՄ համապատասխան հրահանգին իրականացվում է մասնակի՝ համաձայն Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրի (2024/2881/ԵՄ հրահանգի միայն 22-րդ հոդված)։

	2․ Նախագծում ամրագրել շահառու կազմակերպությունների իրազեկման բաղադրիչը։

Ընդհանուր առմամբ, Նախագիծը մասամբ է համապատասխանում Հրահանգի պահանջներին։
	Ընդունվել է




